
BHARATH S AMACHAR DI G I TAL

28, అక్టోబర్ 2025, మంగళవారం భారత్ సమాచార్

ప్రశాంతంగా ముగిసిన మద్యం దుకాణాల డ్రా: జిల్లా  కలెక్ట ర్ జితేష్ వి. పాటిల్

భారత్ సమాచార్, భద్రాద్రి జిల్లా: నూతన మద్యం దుకాణాల

లైసెన్సుల కేటాయింపు కోసం నిర్వహించిన డ్రా కార్యక్రమం

ప్రశాంత వాతావరణంలో విజయవంతంగా ముగిసింది.

జిల్లా కలెక్ట ర్ జితేష్ వి. పాటిల్ ఆధ్వర్యంలో కొత్తగూడెం
క్ల బ్‌లో జరిగిన ఈ కార్యక్రమంలో ట్రైనీ కలెక్ట ర్ సౌరబ్ శర్మ,
జిల్లా ఎక్సై జ్ సూపరింటెండెంట్ జానయ్య తదితర

అధికారులు పాల్గొన్నారు. కలెక్ట ర్ మాట్లాడుతూ.. రాష్ట్ర
ప్రభుత్వం నిర్దే శించిన మార్గదర్శకాలను పూర్తి గా
అనుసరించి, మద్యం దుకాణాల లైసెన్సుల కేటాయింపు

ప్రక్రియను పూర్తి గా పారదర్శకంగా, నిష్పక్షపాతంగా

నిర్వహించామని తెలిపారు. అభ్యర్థు లందరికీ సమాన

అవకాశాలు కల్పించేందుకు లాటరీ విధానంలో డ్రా
నిర్వహించామని, ప్రతి దశలోనూ మానవీయ జోక్యం
లేకుండా ప్రక్రియను పూర్తి చేశామని పేర్కొన్నారు.

కార్యక్రమం మొత్తం సీసీటీవీ పర్యవేక్షణలో, వీడియో

రికార్డిం గ్‌తో, ఎల్ఈడి స్క్రీన్‌ ద్వారా ప్రజల సమక్షంలో

స్పష్టమైన నియమ నిబంధనల ప్రకారం నిర్వహించబడిందని

తెలిపారు. ఉదయం 11 గంటలకు ప్రారంభమైన డ్రా
కార్యక్రమం మధ్యాహ్నం 2 గంటలకు ప్రశాంతంగా

ముగిసిందని కలెక్ట ర్ వివరించారు.  జిల్లాలో మొత్తం
3922 దరఖాస్తులు అందగా, 88 దుకాణాల లైసెన్సులు
కేటాయించబడ్డా యని కలెక్ట ర్ వెల్లడించారు. మండలాల

వారీగా లైసెన్సుల వివరాలను అధికారికంగా ప్రకటించారు.

ఎంపికైన అభ్యర్థు లు నిర్దే శిత కాలవ్యవధిలో లైసెన్స్ ఫీజులు

చెల్లిం చి, షాపుల స్థా పనకు సంబంధించిన తదుపరి చర్యలు
పూర్తి  చేయాలని సూచించారు. మద్యం విక్రయం

విషయంలో ప్రభుత్వం నిర్దే శించిన నియమాలు,

సమయాలు, పరిమితులు తప్పనిసరిగా పాటించాలని,

వాటిని ఉల్లంఘించినట్లయితే కఠిన చర్యలు
తీసుకుంటామని హెచ్చ రించారు. ఎక్సై జ్ శాఖ ప్రధాన

లక్ష్యం ఆదాయం సమీకరణతో పాటు మద్యం నియంత్రణలో

చట్టబద్ధమైన పద్ధతులను పాటించడం అని కలెక్ట ర్
పేర్కొన్నారు. అనుమతి లేకుండా మద్యం విక్రయించే అక్రమ

దుకాణాలు, బెల్ట్ షాపులు, నకిలీ మద్యం తయారీ

కేంద్రాలపై ప్రత్యేక దాడులు, సర్వేలు కొనసాగుతాయని

తెలిపారు. ప్రజలు కూడా సామాజిక బాధ్యతతో ఇలాంటి

అక్రమ కార్యకలాపాలపై అధికారులకు సమాచారం

అందించాలని కోరారు. డ్రా కార్యక్రమం ఎటువంటి

గందరగోళం లేకుండా, సమగ్రమైన ఏర్పాట్లతో ప్రశాంత

వాతావరణంలో విజయవంతంగా ముగిసిందని కలెక్ట ర్
తెలిపారు. కార్యక్రమం విజయవంతంగా నిర్వహించడంలో

అభ్యర్థు లు, అధికారులు, సిబ్బం ది అందరూ

సహకరించినందుకు కలెక్ట ర్ ధన్యవాదాలు తెలిపారు.ఈ

కార్యక్రమంలో కొత్తగూడెం డీఎస్పీ అబ్దుల్ రహమాన్,



అసిస్టెం ట్ ఎక్సై జ్ సూపర్డెం ట్ కరంచంద్ మరియు
సంబంధిత శాఖాధికారులు, సిబ్బం ది తదితరులు

పాల్గొన్నారు.

© 2025 Bharath Samachar bharathsamachar.net


